
				এই পাতাটির মুদ্রণ সংশোধন করা প্রয়োজন। 
১৪

রাষ্ট্র ও বিপ্লব



কখনও-কখনও দেখা গিয়াছে যে, দ্বন্দ্বরত শ্রেণীগুলি পারস্পরিক শক্তির দিক হইতে সাম্যাবস্থার এত কাছাকাছি আসিয়া উপনীত হয় যে রাষ্ট্রশক্তি তখন বাহৃত মধ্যস্থের কাজ করে বলিয়া প্রতীয়মান হয়, এবং সেই সময়ের জন্য রাষ্ট্রশক্তি উভয় শ্রেণী সম্পর্কেই একটা স্বাধীন ভূমিকা গ্রহণ করে।” [১]



 সপ্তদশ ও অষ্টাদশ শতকের নিরুঙ্কুশ রাজতন্ত্র৭, প্রথম ও দ্বিতীয় ফরাসী
সাম্রাজ্যে নাপোলেয় বোনাপার্ত ও লুই বোনাপার্তের শাসন৮, এবং জর্মানিতে
বিস্মার্কের শাসন৯ ইহার নিদর্শন।

 এই-সঙ্গে ইহাও বলা যাইতে পারে যে, খুদে-বুর্জোয়া গণতন্ত্রের নেতৃত্বের দৌলতে সোভিয়েতগুলি যখন ইতিপূর্বেই শক্তিহীন হইয়া পড়িয়াছে১০ এবং বুর্জোয়ারা যখনও পর্যন্ত এতটা শক্তিশালী হইয়া উঠে নাই যে সোভিয়েতগুলিকে
তাহারা সরাসরি ভাঙ্গিয়া দিতে পারে, সেই সময়ে বিপ্লবী মজুর-শ্রেণীর উপর
নির্যাতন চালাইতে প্রবৃত্ত হইয়া বর্তমান কেরেন্স্কি-সরকারও প্রজাতান্ত্রিক
রুশিয়াতে ঐরূপ ভূমিকা-ই অভিনয় করিতেছে।১১
 এঙ্গেল্স বলিতেছেন: প্রথমত ‘রাজপুরুষদের সরাসরি কিনিয়া লইয়া’ (যেমন
আমেরিকাতে), এবং দ্বিতীয়ত ‘ফাটকা-বাজারের সহিত গভর্নমেন্টের মেলবন্ধব
করিয়া’ (যেমন ফ্রান্সে ও আমেরিকাতে)—এই দুই উপায়ে গণতান্ত্রিক প্রজাতন্ত্রে[২] ‘ধনদৌলত পরোক্ষে কিন্তু আরও কার্যকর ভাবে তাহার ক্ষমতা প্রয়োগ করে।’[৩]
 বর্তমান সময়ে, সাম্রাজ্যতন্ত্র ও ব্যাঙ্কের আধিপত্যের ফলে, সর্বগ্রকারের
গণতান্ত্রিক প্রজাতন্ত্রেই ধনদৌলতের সর্বশক্তিমত্তা রক্ষা ও জাহির করার এই দুইটি উপায় অসাধারণ সুন্দর কলাকৌশলে ‘পরিণত’ হইয়াছে। রুশিয়াম গণতান্ত্রিক প্রজাতন্ত্র প্রতিষ্ঠিত হইবার প্রথম কয়েক মাসের মধ্যে (বলা যাইতে পারে,
বুর্জোয়া শ্রেণীর সহিত সোসালিস্ট-রেভোলিউশনারি ও মেনশেভিক্ প্রমুখ সোসালিস্ট’দের মিলনের১২ মধুচন্দ্রি লকার সময়েই), পুঁজিপতিদের সংযত করিযার


	↑ * পরিবার, ব্যক্তিগত সম্পত্তি ও রাষ্ট্রের উৎপত্তি।—অ।

	↑ † গণতান্ত্রিক প্রজাতন্ত্র। বুর্জোয়া গণতন্ত্রের শ্রেষ্ঠ রূপ। সর্বজনীন ভোটাধিকার, ব্যক্তি-স্বাধীনতা; সংবাদপত্র, সভা-সমিতির, দল-গঠনের স্বাধীনতা; শ্রমিকের ধর্মঘট করার অধিকার; আইনের দৃষ্টিতে সকলের সমান অধিকারের স্বীকৃতি; সর্বজনীন ভোটাধিকারের ভিত্তিতে নির্বাচিত বিধান-সভার সার্বভৌম ক্ষমতা;—এইগুলি হইতেছে বুর্জোয়া গণতান্ত্রিক প্রজাতন্ত্রের বৈশিষ্ট্য।—অ 

	↑ ‡ ‘পরিবার ব্যক্তিগত সম্পত্তি ও রাষ্ট্রের উৎপত্তি, নবম অধ্যায়—অ।

